Siops

Sops, sops,
Coculis e lops,
Dait e no dait,
In paradis lait.

Lu veve gienerit lui.
Lu veve gienerit lant dadir de 50 imagjin, stant atent che la someance e fos il plui pussibil perfete.

L veve gjenerit e cumo Iu galave di adalt, intant che al faseve lis sos volontits, plen di pinsirs.

‘Sef nol veve volut 1a a messe di miezegnot.

Al jere restat a cjase di bessol, sentat da cjaf de grande taule, a fissa un plat vueit, dula che
al veve poiade la letare, aromai fruiade, che di cetant lu tormentave. La femine e veve cirut
di tiralu a ciment, di fai capi che nol jere cun chel grant tuart al Signor che lis robis si
saressin comedadis, ma lui nol veve intindude reson.

«Sese, al ¢ lui che mi a fat un tuart a mi», 1 veve sunsurat, e j¢ si jere subit segnade e
scjassant il cjaf, scunide, e veve molat il vues.

«Po ben, almancul ten messedadis lis tripis, e viot che no si tachin, par cuant che o torniny.
Lu veve saludat, sburtant fur la picinine, involugade intal capotut cu lis sachetis che a
sglinghinavin di coculis. No che la frutine e ves plasé di la a sinti messe plui di lui, ma i
vevin imprometat che li de aghe sante e vares cjatat tre tocs di mandolat, e... Jesus! E jere
corude di corse far di cjase. Une bugade di criure si jere ficjade dentri e e veve fat svola
vie la madonute, fate su cui scartos di blave.

Sef si sbassa e le cjala, distirade su la man, prin di torna a poiale in bande dal om che al
puartave il so non e dal mus e dal bo gjavats far di doi curubui. «No sai se tu varas vonde
dal nadalin di chest an, par suid ducj i panzits di to fi». Al dis¢ a vos alte, e cuasi
vergognantsi di ché debilece, al core subit li dal fac, a volta il grant coc di 61, impiat propit
ta ché sere, metint in bande la cinise. Ancje se al jere un biel len, nol jere masse grant e nol
veve podut tratalu come che si conven; al veve pore che nol rivas a regalaur boris e faliscjis
fintremai a cjadalan. Da rest, al jere lavor di oms, chel, e a lui 1 jerin vanzadis dome cuatri
feminis, la plui grande si e no in etat di marit. I mascjos, i prins doi, ju veve puartats vie la
Patrie, scambiats cun dos cros che par lui no valevin nancje il fier che a pesavin, sieradis
cumo intun scansel, in bande dal Jesu Bambin che al veve intaiat cu la britule. I tierc fi,

Doardo, cuissa...



Sono vivo. Tornero per le feste. Edoardo.

Sef al lei¢c pe milionesime volte chel cuadrelut di cjarte, cjatat te buchete intai meés de
Sierade dal ‘46. Ma lis fiestis a jerin vignudis dongje cence di lut. Il turcli al veve clamat la
vuarzine, la cinise dal nadalin e jere stade supade de tiere, la sape si jere spostade par lassa
puest al falcut. Dut un lunari al veve voltat lis pagjinis cence che si saves alc dal frut. Eptar
so pari, di ché volte, di ché letare, nol veve mai mancjat di parecja la taule cuntun plat in
plui; intune spiete che lu roseave di dentri, che lu puartave a difindisi di dug;j.

17 an fat une baronade, une tristerie, a cuacavin lis lengatis dal pais. Si ve po! E cuissa cui!

O piir i é sucediit ale dopo. .. E ce vevial di sucedi! La vuere e je finide!

O piir al a gatit bonsta. .. Po si sa po! In Russie! In ché tiere di cence diu!

‘Sef al cjatave un parce par ogni di che e passave, e il timp al coreve cu la stesse velocitat
e smanie che lis frutis a vevin vt intal mangja i siops de zornade. E cussi e riva la Vee dal
‘47 e chel plat al resta simpri vueit.

Sef al sinti scampanota e si ricjapa. Al prepara tal mie¢ de taule ducj i siops vanzats —
milugs ros, fics secs, fasti e une grampade di grignei di blave bulits — e al zonta la guantiere
di mostagons, di tocja, lui, la femine e i vielis di cjase, tal vin brule. La famee e sares tornade
a moments e lant a meti il frutut di len tal picul presepi, ‘Sef al murmuia une preiere, cence
inacuarzisi. Al mete sot dal fac e al messeda la pignate. I vanzave inmo un moment, cussi
al le inte stale a meti une grampe di fen in plui aes bestiis... vistu mai che a vessin alc di
contal, ancje se al jere sigtr, che un bo che al fevelave, nol sares stat cetant stupit di falu
in s6 presince. St impensa di Doardo, picinin e curios, che la Vee al jentrave di scuindon
te stale, discolg, convint di riva a scolta i discors des vacjis. Al ride, ‘Sef, visantsi des
blestemis che al veve tratignut intant che 1 netave i piduts des buiacis. Un ricuart che al
jere tant che une curtissade. «Do sétu, frut... Do sétu?»

Al torna in cjase juste in timp par che s6 fie e podes cori a imbragalu, par fasi figota. «Bon
Nadal pail» i berla ridint, intune orele, intant che lui le remenave par aiar, cuziantle. Al fo
come se chei de famee, jentrats un daar di chel altri, spacolantsi vie il frét insiemi cui
capots, a vessin puartat dentri I'aiar di gjonde che al vongolave pal borc in chei dis, cence
curasi de miserie e dai rudinags che inmo si mostravin intai cjantons des stradis. Intant che
la famee si sentave in taule, ‘Sese e scomenga a servi e al fo come se intune imagjin in blanc
e neri cualchidun al ves tacat a poia ju, a planc, spineladis di color: il zal cjalt de polente su
la bree; la bore dal nadalin; il neri slusint dal vin brule; la croste dal pan e coculis, jesstt
dal for; la cotule gnove di Milde, aromai fantacine, gjavade far di une tele militar americane.
Dome ‘Sef, sentat in bande dal puest vueit, al pareve resta gris, cu la maluserie platade te
ombrene dal cjapiel, sot dai cjavei vignits aromai dal stes color.

Lis frutis, salacor, a sintivin il Nadal come se e fos la prime volte: par 16r dut al veve un

sens precis, un parce che nol veve dibisugne di spiegazions. Al ¢ Nadal, stin contents, al

pareve che a disessin lis 10r vOs cuant che a tacarin a cjanta lis pastorelis. In chel moment
perfet, la man di ‘Sese e mete ju il piron e si slungja viers il so om, come svolant in chel cil
pierdat che e jere la s6 cjalade. E le a poiasi su la s6 man, i voi tai siei voi. La femine no
dis¢ une peraule, no coventave.

In chel, a fuart, a tucarin te puarte.

Ju veve generdts lui e ju cjalave di adalt, cun branre.

Fiir de puarte, in pits, cun intor braghessis masse largjis e une giachetate sbusade, robade intun ospedal di
Zmerinka, in Ucraine, Doardo al bateve i tretars sul pedrit, cence curisi des vissiis. La muse sclagne,
provade des fieris e dai més passats cavariant tai ospedai militars, e spietave di gatdsi di front a ché di so
pari.

E ché gnot di Nadil, chel mont che al tornave a scomenga, in chel marilamp al jere dut li, dentri tai voi
di Doardo. Ché gjalade e jere il so ¢iaf di opare: dds pipinis neris, slusintis, dula che a sflandoravin
stratignudis lis lagrimonis di gonde, platats dal sipari des ceis, e parsore vie il rifles des liis des cjandelis,
che a smalitavin tal veri dai barcons.

E piir al mangave al.

Al veve abadat a ogni particolr, ricredt l'ambient cuntune perfezion maniacil. Nol rivave adore a capi
parce che la 50 opare, si ben perfete, e mancjas di calor. Al matea sui tasg dal ordenador, al prova a
modifica la muse di Doardo, ontant une cicatris o slungjant la barbe. Nie di fa.

In chel, a fuart, a tucarin a la puarte.

Joseph al blestema e al le a vieri, segiat. Al jere un di chei neris rompicoions che a vevin torndt a gapa il
vizi di passd pes gasis, a gjantucd vieris nainis e domanda palanchis. «Sops, sops, coculis e» al tacd, ma
lui lu para vie di malegracie e si premura di clama i carabinirs, par che i dessin une biele remenade e nol
les indenant a disturba pes gjasis dal pais.

Po dopo, sodisfat, al torna a ciri di capi ce che al mancjave tal ologram zigantesc che i vevin comissiondt e

che, a ogni ore, al vares animat il pare des machinis dal centri comercial, dilunc des fiestis di Nadal.



